
	సీ.	
సింహా[సనీకృత చిరయశః కవిచిత్త

        యుపవనీకృతరసాభ్యుదితరచన

లీలాపదీకృత కీలితాచ్ఛాం]భోజ

        సైంధవీకృత మదస్ఫారహంసి

ప్రియసఖీకృతమనఃప్రియద పాండురకీరి

        సరసీకృతాంభోజ జాతవ(దన)

[విహృతస్థలీకృత వేధాః పరిష్వంగ

        విహృతిస్థలీకృత వేదవీధి



	 







	గీ.	
అనవరత కరుణాఝరీ కనదపాంగ

ధ్వ]ణిత మణిమయవీణా వితతఝంక్రి

యా సమాకర్ణన ప్రహృష్టాంతరంగ,

శారదాదేవి మతిఁ గృతీశ్వరున కొసఁగు.

	శా.	
సంసా(రాహ్వయసింధు)పోతము జగత్సంబోధదీపాంకురున్

కంసారాతిపదాబ్జభంభరము సాక్షాత్పద్మగర్భున్ బుధో

త్తంసంబున్ శ్రుతిసంకరోద్దళన పాథఃక్షీర భేదక్రియా

హంసంబున్ బరిశీలితస్మృతిరసున్ వ్యాసున్ బ్రశంసించెదన్.

	క.	
శ్రీరామాయణదుగ్ధాం

భోరాశిసుధామయూఖు బుధవినుత[1]గుణో

దారు నఘమత్తవారణ

వారణరిపుఁ బ్రస్తుతింతు వాల్మీకిమునిన్.

	ఉ.	
గ్రాంథిక సన్నుతప్రతిభఁ గాంచి రసజ్ఞత మించి యాదిమ

గ్రంథము లుగ్గడించి ఫణి రాట్పరికల్పిత శాస్త్రవీధికిన్

బంధువులైన సత్కవులఁ బ్రార్థన చేసెద దుష్ప్రబంధ సం

బంధమహాంధకార ఖరభాను గభీరవచోమచర్చికన్.

	↑ గుణాధారు. పా.అం.

		 ఈ పేజీలో చివరి మార్పు 3 అక్టోబరు 2020న 05:56కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

